
Ushbu konferensiya to‘plamida O‘zbekiston Respublikasi Oliy ta’lim, fan va innovatsiyalar 

vazirligining 2026-yil 16-yanvardagi 11-sonli buyrug‘ining 1-ilovasiga muvofiq, 2026-yil 13-iyun 

kuni Toshkent amaliy fanlar universitetida o‘tkazilgan “IJTIMOIY-GUMANITAR 

FANLARNING DOLZARB MASALALARI VA ZAMONAVIY YONDASHUVLAR” 

mavzusidagi xalqaro ilmiy-amaliy konferensiyaga kelib tushgan tezislar nashr etilgan. 

Konferensiya to‘plami Toshkent amaliy fanlar universitetining Tarix va filologiya fakulteti 

tomonidan jamlandi. Konferensiya to‘plami tarkibidagi barcha tezislarga DOI unikal raqami 

biriktirilib, Crossref, Open Aire, Google Scholar, Slib.uz xalqaro ilmiy bazalarida indekslandi. 

Konferensiya to‘plami materiallaridan professor-o‘qituvchilar, mustaqil izlanuvchilar, doktorantlar, 

magistrantlar, talabalar, litsey-kollejlar va maktab o‘qituvchilari, ilmiy xodimlar hamda barcha ilm-

fanga qiziquvchilar foydalanishlari mumkin. 

Tashkilotchilar: 

O‘zbekiston Respublikasi Oliy ta’lim, fan va innovatsiyalar vazirligi huzurudagi Innovatsion 

rivojlanish agentligi, Toshkent Davlat Transport Universiteti, Mirzo Ulug‘bek nomidagi 

O‘zbekiston Milliy universiteti 

Xorijiy hamkorlarimiz: 

Lincoln University College, Osh Texnologiya Universiteti, Anhalt amaliy fanlar universiteti, 

Vidzeme amaliy fanlar universiteti, RISEBA Amaliy Fanlar Universiteti, Xoja Ahmad Yassaviy 

nomidagi Xalqaro Qozoq-Turk universiteti, Karabuk universiteti, Warwick Biznes Maktabi, 

Sakarya universiteti, Xalqaro fan va biznes universiteti 

 

Eslatma! Konferensiya materiallari to‘plamiga kiritilgan ilmiy tezislardagi raqamlar, 

hisobotlar, ma’lumotlar haqqoniyligiga va keltirilgan iqtiboslar to‘g‘riligiga mualliflar shaxsan 

javobgardirlar. 

Vaxitovich 

2.  Prof. Madjidov Inom Urishevich 
Mirzo Ulug‘bek nomidagi O‘zbekiston Milliy universiteti 
rektori (O‘zbekiston) 

3.  
Prof. Gulamov Abdulaziz 

Abdullayevich 
Toshkent Davlat Transport Universiteti rektori (O‘zbekiston) 

4.  Prof. Dr. Amiya Bhaumik Lincoln University College prezidenti (Malayziya) 

5.  

Osh Texnologiya Universiteti rektori (Qirg‘iziston) 

Hurmatli konferensiya ishtirokchilari, qadrli olimlar, professor-o‘qituvchilar, 

tadqiqotchilar va mehmonlar! 

Bugun Toshkent amaliy fanlar universitetida “Ijtimoiy-gumanitar fanlarning dolzarb 

masalalari va zamonaviy yondashuvlar” mavzusidagi xalqaro ilmiy-amaliy konferensiyada Siz 

azizlarni samimiy qutlashdan mamnunman. Mazkur nufuzli anjuman O‘zbekiston va dunyoning 

turli mamlakatlaridan tashrif buyurgan olimlar, tadqiqotchilar, ekspertlar hamda yosh 

izlanuvchilarni yagona ilmiy maydonda birlashtirib, zamonaviy ilm-fan taraqqiyotining eng muhim 

masalalarini muhokama qilish uchun keng imkoniyat yaratmoqda. Konferensiya Toshkent amaliy 

fanlar universiteti tomonidan O‘zbekiston va xorijning qator nufuzli oliy ta’lim muassasalari bilan 

hamkorlikda tashkil etilgan bo‘lib, uning xalqaro maqomi ilmiy hamkorlikning yangi ufqlarini 

ochishga xizmat qilmoqda.  

Bugungi globallashuv va raqamli transformatsiya davrida ijtimoiy-gumanitar fanlarning 

ahamiyati yanada ortib bormoqda. Sun’iy intellekt, raqamli texnologiyalar, katta ma’lumotlar (Big 

Data) va innovatsion ta’lim modellari insoniyat taraqqiyotining yangi bosqichini shakllantirmoqda. 

Bunday sharoitda tarix, tilshunoslik, adabiyotshunoslik, pedagogika, tarjimashunoslik va ijtimoiy 

fanlar nafaqat madaniy va ma’naviy taraqqiyotning, balki barqaror iqtisodiy rivojlanishning ham 

muhim omiliga aylanmoqda. 

Toshkent amaliy fanlar universiteti ham aynan shu maqsad yo‘lida ilm-fan, innovatsiyalar va 

xalqaro hamkorlikni rivojlantirishni o‘zining ustuvor strategik yo‘nalishlaridan biri sifatida 

belgilagan. Bugungi kunda universitetimiz dunyoning TOP-1000 talik reytinglarida munosib o‘rin 

egallagan 10 ga yaqin nufuzli universitetlari bilan qo‘shma ta’lim dasturlari, akademik almashinuv 

va ilmiy tadqiqot loyihalarini jadal rivojlantirmoqda. Ushbu hamkorliklar orqali talabalarimiz va 

professor-o‘qituvchilarimiz xalqaro akademik makonning ilg‘or tajribalaridan foydalanish 

imkoniyatiga ega bo‘lmoqda. 

Shuningdek, universitetimizning xalqaro aloqalari tobora kengayib bormoqda. Hozirgi kunga 

qadar 30 dan ortiq xorijiy oliy ta’lim muassasalari, ilmiy markazlar va xalqaro tashkilotlar bilan 

memorandumlar va hamkorlik bitimlari imzolangan. Bundan tashqari, mamlakatimizdagi yetakchi 

universitetlar, ilmiy-tadqiqot institutlari hamda ishlab chiqarish korxonalari bilan 10 dan ortiq 

strategik hamkorlik kelishuvlari amalga oshirilgan bo‘lib, bu ilm-fan, ta’lim va ishlab chiqarish 

integratsiyasini mustahkamlashga xizmat qilmoqda. 

Hurmatli mehmonlar! 

Universitetimizning ilmiy salohiyati va akademik faoliyati xalqaro reytinglarda ham o‘z 

aksini topmoqda. Yaqinda e’lon qilingan Uzbekistani National H-index Ranking – 2026 natijalariga 

ko‘ra, Toshkent amaliy fanlar universiteti Milliy H-index bo‘yicha 24 ko‘rsatkich bilan respublika 

miqyosida 28-o‘rinni, Scopus bazasi bo‘yicha H-index 29 va 22-o‘rinni, Web of Science bo‘yicha 

H-index 27 va 17-o‘rinni, Google Scholar bo‘yicha H-index 29 va 44-o‘rinni egalladi. Ushbu 

natijalar universitetimizning ilmiy faoliyati, xalqaro nashrlardagi faolligi va tadqiqotchilarimizning 

ilmiy ta’sir darajasi yildan-yilga ortib borayotganidan dalolat beradi. 

Bugungi konferensiya dasturiga nazar tashlasak, unda sun’iy intellektning ta’lim va ijtimoiy 

fanlardagi o‘rni, raqamli transformatsiya, tarixiy merosni zamonaviy tadqiq etish metodlari, xorijiy 

tillarni o‘qitish innovatsiyalari, tarjimashunoslikning yangi yo‘nalishlari hamda lingvistik 

tadqiqotlarning dolzarb masalalari kabi mavzular keng qamrovda muhokama qilinmoqda. Bu esa 

konferensiyaning ilmiy va amaliy ahamiyatini yanada oshiradi.  

Biz ishonamizki, ushbu anjuman davomida bildiriladigan ilmiy g‘oyalar, innovatsion 

yondashuvlar va akademik takliflar nafaqat ilm-fan rivojiga, balki ta’lim sifatini oshirish, xalqaro 

hamkorlikni mustahkamlash hamda jamiyat taraqqiyotiga ham munosib hissa qo‘shadi. 

Fursatdan foydalanib, konferensiyani tashkil etishda yaqindan hamkorlik qilayotgan barcha 

xorijiy va mahalliy hamkor tashkilotlar, universitetlar, ilmiy markazlar, professor-o‘qituvchilar va 

tadqiqotchilarga chuqur minnatdorlik bildiraman. Ayniqsa, Singapur, Germaniya, Italiya, Fransiya, 

Turkiya, Malayziya, Hindiston, Eron, Gana, Qozog‘iston, Qirg‘iziston va boshqa davlatlardan 

konferensiyamiz ishida qatnashayotgan olimlarning ishtiroki mazkur anjumanning xalqaro nufuzini 

yanada yuksaltirmoqda.  

Barchangizga mustahkam sog‘liq, ilmiy izlanishlaringizda ulkan muvaffaqiyatlar, samarali 

muloqot va yangi ilmiy yutuqlar tilayman. 

“Ilm-fan taraqqiyoti – insoniyat taraqqiyotining eng ishonchli poydevoridir.” 

Konferensiya ishiga muvaffaqiyat va barakali munozaralar tilagan holda, xalqaro ilmiy-

amaliy konferensiyani ochiq deb e’lon qilaman! 

 

E’tiboringiz uchun rahmat! 

 

Umarov Abdusalom Vaxitovich 

Toshkent amaliy fanlar universiteti rektori, 

texnika fanlari doktori, professor 

Honored participants, distinguished scientists, professors, researchers, and guests! 

Today, it is my great pleasure to sincerely welcome you all to the international scientific-

practical conference on “Current Issues and Modern Approaches in Social Sciences and 

Humanities” held at the Tashkent University of Applied Sciences. This prestigious forum brings 

together scientists, researchers, experts, and young scholars from Uzbekistan and various countries 

around the world into a single scientific platform, creating broad opportunities to discuss the most 

vital issues of modern scientific development. The conference has been organized by the Tashkent 

University of Applied Sciences in cooperation with a number of prestigious higher education 

institutions in Uzbekistan and abroad, and its international status serves to open new horizons for 

scientific collaboration. 

In today’s era of globalization and digital transformation, the importance of social sciences 

and humanities is steadily increasing. Artificial intelligence, digital technologies, Big Data, and 

innovative educational models are shaping a new stage of human development. In such 

environment, history, linguistics, literary studies, pedagogy, translation studies, and social sciences 

are becoming essential factors not only for cultural and spiritual advancement but also for 

sustainable economic development. 

With this exact goal in mind, Tashkent University of Applied Sciences has identified the 

development of science, innovation, and international cooperation as one of its top strategic 

priorities. Today, our university is actively developing joint educational programs, academic 

exchanges, and scientific research projects with around 10 prestigious universities ranked among 

the global TOP-1000. Through these partnerships, our students and faculty members gain the 

opportunity to benefit from the advanced experiences of the international academic community. 

Furthermore, the international relations of our university continue to expand. To date, 

memorandums and cooperation agreements have been signed with more than 30 foreign higher 

education institutions, research centers, and international organizations. In addition, more than 10 

strategic partnership agreements have been implemented with leading universities, research 

institutes, and industrial enterprises in our country, which serves to strengthen the integration of 

science, education, and production. 

Distinguished Guests! 

The scientific potential and academic performance of our university are also reflected in 

international rankings. According to the recently published results of the Uzbekistani National H-

index Ranking – 2026, Tashkent University of Applied Sciences ranked 28th nationwide with a 

National H-index score of 24, positioned 22nd with an H-index score of 29 in the Scopus database, 

ranked 17th with an H-index score of 27 in Web of Science, and achieved the 44th place with an H-

index score of 29 in Google Scholar. These outcomes demonstrate that our university’s scientific 

performance, its activity in international publications, and the scientific impact of our researchers 

are growing year by year. 

Looking at today’s conference agenda, it covers a wide range of topics such as the role of 

artificial intelligence in education and social sciences, digital transformation, modern methods of 

researching historical heritage, innovations in foreign language teaching, new directions in 

translation studies, and current issues in linguistic research. This further enhances the scientific and 

practical significance of the conference. 

We strongly believe that the scientific ideas, innovative approaches, and academic proposals 

presented during this forum will make a worthy contribution not only to the advancement of science 

but also to improving the quality of education, strengthening international cooperation, and 

promoting societal progress. 

Taking this opportunity, I would like to express my deepest gratitude to all foreign and local 

partner organizations, universities, research centers, professors, teachers, and researchers who have 

worked closely with us to organize this conference. In particular, the participation of scholars 

joining our conference from Singapore, Germany, Italy, France, Turkey, Malaysia, India, Iran, 

Ghana, Kazakhstan, Kyrgyzstan, and other nations elevates the international prestige of this event 

even further. 

I wish you all robust health, great success in your scientific endeavors, productive dialogue, 

and new academic achievements. 

“The progress of science is the most reliable foundation for human progress.” 

Wishing the conference great success and fruitful discussions, I hereby declare this 

international scientific-practical conference open! 

Thank you for your attention!" 

 

Abdusalom Umarov 

Rector of University of Tashkent for Applied Sciences, 

Doctor of Technical Sciences, Professor 

AXLOQIY DEFORMATSIYALARNI OLDINI OLISHDA SHARQ XALQLARI FALSAFIY 

G‘OYALARI TAHLILI 

Toshpulatov Odil Nodirovich 

Samarqand davlat chet tillar instituti 

mustaqil tadqiqotchisi, falsafa fanlari 

bo‘yicha falsafa doktori (PhD) 

 

Annotatsiya: Ming yillar davomida takomillashib kelayotgan axloqiy munosabatlar xalq 

amaliyotining natijasidir. Axloq yoshlarning e’tiqod va dunyoqarashi rivojlanishiga ta’sir 

ko‘rsatadi. Shu sababdan tarbiya insoniyat hayotining davomiyigini taminlaydigan beqiyos kuchdir. 

Axloq tamaddunlarning muhim tayanchi bo‘lib hisoblangan. Mazkur maqolada ajdodlarimizning 

yoshlar axloqiy tarbiyasiga doir muhim nazariy bilimlari tahlil qilingan. 

Kalit so‘zlar: axloq, amoralizm, Avesto, zardushtiylik, ezgulik, yovuzlik, adolat, nafs, huquq, 

jinoyat. 

 

Ming yillar davomida takomillashib kelayotgan axloqiy munosabatlar xalq amaliyotining 

natijasidir. Axloq yoshlarning e’tiqod va dunyoqarashi rivojlanishiga ta’sir ko‘rsatadi. Shu 

sababdan tarbiya insoniyat hayotining davomiyigini taminlaydigan beqiyos kuchdir. Axloq 

tamaddunlarning muhim tayanchi bo‘lib hisoblangan. 

Insoniyat diniy-falsafiy tafakkuri dastlabki axloqiy qoidalarni mustahkamlagan. Xalqimiz 

axloqiy madaniyatiga singib ketgan Zardushtiylik dini ta’limoti bu boradagi muhim manbadir. 

Zardushtiylik ta’limotining asosi bo‘lmish ezgulik insonlarni hamisha yaxshilikka chorlab kelgan. 

Amoralizmga qarshi insonning faoliyati ezgu fikrdan boshlanadi. Yaxshi o‘y-fikrlar 

xushmumalalaikka, shirinso‘zlikka chorlaydi. Ezgu so‘zlar insonni chiroyli amallar tomon 

yetaklaydi. Avestoda ilgari surilgan ushbu yuksak axloqiy g‘oya mohiyatida quyidagi dialektik 

tamoyillar aks etgan:  

birinchidan, dunyo asosini Аhura Mazda yaratgan va uning bunyodkorlik tamoyiliga tobeʼ 

tanali (moddiy) va ruhiy (ideal) mavjudot tashkil etadi. Bu tamoyil pirovardida Аhura Mazda 

g‘oyalarining g‘alabasini taqozo etadi;  

ikkinchidan, bu g‘alaba bunyodkorlik va buzg‘unchilik g‘oyalarini ifodalovchi ikki qarama-

qarshi ruhlarning kurashi (dialektika) orqali erishiladi;  

uchinchidan, bu kurash muayyan vaqt va makonda (vaqt va makon haqidagi tasavvur) sodir 

bo‘lib, axloqiy tamoyil – “ezgu fikr, ezgu so‘z, ezgu amal” (etika) ning g‘alabasi bilan 

yakunlanadi”.[1: 218] 

Avesto ta’limotiga binoan fazilatlar va illatlar insonning ichki – botiniy borlig‘ida yashaydi. 

Inson o‘zidagi mavjud fazilatlari asosida yashab Axuramazda tomonida bo‘lishi yoki illatlarini 

(amoralistik xohish-istaklarini) namoyon qilib Axrimanni qo‘llab-quvvatlashi mumkin. Bu inson 

hayot faoliyatiga bog‘liq. Kishi qaysi tomonga ergashishini erkin hal qiladi. Zardushtiylik 

ta’limotiga binoan biosfera o‘z yakuniga yetadi. Shunda barcha insonlar hayoti davomidagi fikrlari, 

qilmishlariga yarashasini oladi. Dunyodagi yovuzlik butunlay yo‘qlikka aylanadi. Kimki yaxshilik 

tomonda bo‘lsa Axuramazda mukofotiga erishadi. Yomonlar esa Axriman singari jazosini oladi. 

“Shuning uchun Аhura Mazda Buyuk qiyomat kuniga ezguliklar bilan kelishni tavsiya etadi, buning 

uchun ajr, mukofot tayinligini bildiradi”.[2] Axuramazda insonni axloqiy kamolotga yetaklasa, 

Axriman ma’naviy tubanlikka chorlaydi. Bu tortishuv inson umrining oxrigacha davom etib, o‘lim 

bilan yakun topadi. 

Zardushtiylik dini mohiyatida barcha insonlarning Axuramazda oldida teng ekanligi g‘oyasi 

ilgari suriladi. Zardusht jamiyatdagi tabaqalanishga, boylik to‘plashga qarshi turadi. E’tiqod 

qiluvchi barchaga birday munosib bo‘lgan farovon hayotda yashashni oliy maqsad qilib qo‘yadi. 

Zardushtiylik diniga eʼtiqod qilgan o‘z izdoshlariga dunyo halovatlaridan, lazzat va farovonlikdan 

voz kechishni, riyozat chekib yashashni tavsiya etmaydi, aksincha, shodu-xurramlik bilan, o‘ynab-

kulib, ko‘ngil ochib yashash lozimligini uqtiradi. Аvestoda Zardusht Axuramazda qizi Oshaga 

hamdu-sano o‘qiydi va uni ezgulik, yaxshilik, baxt, shodlik, boylik, halovat, farovonlik, tinchlik, 

osoyishtalik ilohasi sifatida olqishlaydi. Аmmo amoralistik ishlar bilan badnom bo‘lib yurgan 

buzg‘unchi Drugvand (aldoqchi, kazzob) qishloq va o‘lka eli hayotini yaxshilik tomonga 

o‘zgartirmoqchi bo‘lgan Osha tarafdorlarini yo‘ldan ozdirmoqchi bo‘ladi. Drugvandga qarshi butun 

dilu-joni va kuchi bilan olishgan kishigina jahon ahlini ezgulik yo‘liga boshlay olur”.[3] 

Аvestoda talqin etilishicha, zardushtiylik diniga eʼtiqod qilgan har bir inson amoralizmga 

berilib zulmat ichida sargardon bo‘lmasligi uchun rostlik va haqiqat chirog‘ini qalbida yoqmog‘i 

kerak, o‘shandagina kishi komil inson bo‘lib yetishishi mumkin. Shuning uchun bo‘lsa kerakki, 

Zardusht o‘z izdoshlarini rostgo‘ylik va haqiqatparastlikka daʼvat etadi.  

Umuman, insonlar axloqiy madaniyatini yuksaltirishga xizmat qiluvchi zardushtiylik taʼlimoti 

va muqaddas Аvesto kitobi xalqimizda jasoratu-mardonalik, ertangi kun umidi bilan yashash, 

ezgulikka moyillik va unga hamisha shay turish tuyg‘ularini tarbiyalashga, amoralistik 

harakatlardan tiyilish, yovuzlikka nisbatan nafrat hissini uyg‘otishga xizmat qiladi. 

Hindiston falsafiy maktablaridan Charvakalarning odob-axloqqa oid qarashlari eʼtiborga 

loyiq. Ular go‘zal hayotni, axloqiy kamolotni targ‘ib qiladilar. Insonning kamroq azob-uqubatlar 

chekib, ko‘proq rohat-farog‘atda yashashni orzu qilishi tabiiy holdir. Buning uchun esa u mehnat 

qilishi, ilm-fan yutuqlari bilan oshno bo‘lishi lozim. Chorvaklar ta’limotida mehnat ulug‘langan. 

Halol mehnat insonda axloqiy sifatlarni shakllantiradi. Demak kasb etikasi chorvaklar asosiy 

tarbiyaviy sifatidir. Odob-axloq - inson ko‘rki. U tufayli odamlar bir-biriga do‘st, hamkor 

bo‘ladilar. Baxt-saodatga erishish inson oliy maqsadidir. Unga oqilona tadbir va amal orqali 

yetishiladi.  

Shu bilan birga Qadimgi Hindistonda jismoniy va ruhiy tarbiyaga e’tibor qaratgan “Yoga 

sutra” alohida ahamiyatga ega. Xotirjamlik va bosiqlik barcha qiyinchiliklarni yengib o‘tish 

omilidir. Bunda insonni har qanday vaziyatda o‘zini tuta bilish o‘rgatilgan. Insonlarni e’zozlash, har 

qanday tirik tabiat obyektlariga zarar yetkazmaslik lozim. Yogada nafaqat ruhiy sog‘lomlik, 

qolaversa gigiyenik ozodalikka a’lohida e’tibor qaratiladi. Ushbu ta’limotga ko‘ra har qanday 

amoraliktik harakatlar xohish-istaklar quliga aylanish oqibatida kelib chiqadi. Inson o‘z nafsidan 

voz kechib, qiyinchiliklarga bardoshli bo‘lishi lozim. Bu bilan har qanday amoralistik harakatlardan 

tiyilib, jamiyatda begonalashishning oldini oladi. 

Qadimgi xitoyliklarning boshqa xalqlardan ajralib turadigan muhim tomoni – ular tabiatdagi 

barcha jismlarni jonlantirishlarida va ajdodlar ruhining bugungi kun hamda kelajakka ta’sir o‘tkaza 

olish darajasida ulug‘lashlarida ko‘rinadi. Qadimgi xitoyliklar diniy-mifologik tafakkuriga ko‘ra, 

o‘tgan ajdodlarining ruhi insonlar orasida kezib yuradi. Ularga hurmat bajo keltirish, yordam 

so‘rash lozim. Chunki ruhlar kelajakning sirli pardasini ochib beradi, odamlar xulq-atvori va 

faoliyatiga qattiq taʼsir etadi.  

Xitoy xalqi madaniyatiga xos axloqiy fazilatlar jamiyat a’zolarining o‘zaro hamohang 

munosabatlari asosida shakllanadi. Qadimgi xitoy xalqi turmushidagi axloqiy munosabatlarni 

uyg‘unlashtirgan Konfutsiy ta’limotida o‘zaro hurmat yetakchi o‘rin egallagan. Mazkur ta’limot 

tavsiyaviy xarakterga ega bo‘lib, hanuzgacha o‘z ahamiyatini yo‘qotmagan. Butun Xitoy xalqi 

sivilizatsiyasi mazkur ta’limot asosida qurilgan. Konfutsiylik g‘oyalari Xitoy orqali sharq xalqlari 

ijtimoiy munosabatlariga ta’sir ko‘rsatganligini aytishimiz mumkin. “Masalan, syao yoki ota-onani 

hurmat qilish, kattalarga izzat-ikrom ko‘rsatish konsepsiyasi yosh jihatidan ham, ijtimoiy ierarxiya 

bo‘yicha ham kattalarga nisbatan o‘z xulq-atvorini barcha fazilatlar mohiyatini anglab yetish 

asosida yo‘lga qo‘yishni taklif qiladi”.[5] Xitoy falsafiy maʼnaviyati xilma-xil bo‘lishiga 

qaramasdan, mohiyatan ichki barqarorlikni, bir-biriga bog‘lanib ketishni tashkil etadi. Oqibatda, 

Xitoylarga xos fikr yuritish usulining ustunligi to‘g‘risida fikr shakllanib, o‘zga falsafiy qarashlarga 

nisbatan betoqatlik hissiyoti yuzaga keladi. Eramizdan oldingi asrlarda bitilgan “Tartib kitobi”da 

ajdodlar o‘gitlari kelajak avlod uchun etalon sifatida ko‘rsatiladi. 

Xullas qadimgi Sharq xalqlari diniy-falsafiy tafakkuriga ko‘ra amoralizm va shaxsiy 

manfaatdorlik inson tabiatiga xosdir. Faqatgina ba’zilar olgan tarbiyasiga ergashib amoralizm 

xususiyatlarini yashirib turadi. Ba’zilar uni ochiq namoyon qiladi. Amoralistlar hamisha umum 

tomonidan turli ko‘rinishda taqibga uchragan. Eng keng tarqalgan usul ijtimoiy munosabatlardan 

chetlashtirsh ko‘rinishida uchraydi. Shu sababdan Sharqda doimo amoralistik muammolarni oldini 

olish masalalari dolzarb ahamiyat kasb etgan.  

